
«ԼԱԲՈՐԱՏՈՐ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐԻ ՌԵԵՍՏՐԻ ՁԵՎԱՎՈՐՄԱՆ ԵՎ ՎԱՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Կրթության, գիտության, մշակույթի և սպորտի նախարարություն

	2025-06-06

	
	 01/9.1.1/17837-2025


	Դիտողություններ և առաջարկություններ չկան:

	

	2. Առողջապահական և աշխատանքի տեսչական մարմին

	2025-06-06

	
	01/11609-2025

	Դիտողություններ և առաջարկություններ չկան:

	

	3. Ներքին գործերի նախարարություն

	2025-06-04

	
	43/6/143694-25

	Դիտողություններ և առաջարկություններ չկան:

	

	4. Ազգային անվտանգության ծառայություն

	2025-06-09

	
	11/747

	«Լաբորատոր գործունեություն իրականացնող կազմակերպությունների ռեեստրի ձևավորման և վարման կարգը սահմանելու մասին» Կառավարության որոշման նախագծի նախաբանում անհրաժեշտ է նկատի ունենալ, որ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Մինչդեռ, որոշման նախագծի նախաբանում հղում է կատարված Կառավարության 2023 թվականի հուլիսի 20-ի N 1237-Լ որոշմանը, որով համապատասխան լիազորող նորմեր նախատեսված չեն:
	Ընդունվել է.

Նախագիծը լրամշակվել է:

	          5. Տարածքային կառավարման և ենթակառուցվածքների նախարարություն
	2025-06-09

	
	ԴԽ/15․3/19283-2025   

	Դիտողություններ և առաջարկություններ չկան:
	

	6. Էկոնոմիկայի նախարարություն

	2025-06-12

	
	09.11.1/12992-2025

	«Լաբորատոր գործունեություն իրականացնող կազմակերպությունների ռեեստրի ձևավորման և վարման կարգը սահմանելու մասին» ՀՀ կառավարության որոշման նախագծի հավելվածի 5-րդ կետի 8-րդ ենթակետում «վկայականների» բառը փոխարինել «վկայագրերի (սերտիֆիկատների)» բառերով, իսկ «վկայականի» բառը՝ «վկայագրի (սերտիֆիկատի)» բառերով՝ համաձայն «Հավատարմագրման մասին» օրենքի պահանջի:
	Ընդունվել է.

Նախագիծը լրամշակվել է:

	7. Պաշտպանության նախարարություն

	2025-06-13

	
	ՊՆ/510/6926-2025

	ՀՀ կառավարության որոշման նախագծի ուսումնասիրության արդյունքներով հայտնում եմ, որ հավելվածի 5-րդ կետով սահմանվող տեղեկությունների մի մասը չի կարող հասանելի լինել հավելվածի 4-րդ կետում նշված Կազմակերպություններին և ֆիզիկական անձանց:	
	ՊՆ ռազմաբժշկական հաստատությունները պետական հիմնարկները, հոսպիտալները՝ համաձայն ՀՀ պաշտպանության նախարարի համապատասխան հրամաններով հաստատված կանոնադրությունների, զորամասի կարգավիճակ ունեցող զինվորական կազմավորումներ են, որոնց գործունեության ռազմական բնույթն արտահայտվում է դրանցում զինվորական ծառայության կազմակերպմամբ, զորահավաքային և մարտավարական խնդիրների առաջադրման և կատարման հնարավորությամբ:	
	Վերոգրյալի համատեքստում, համաձայն «Պետական գաղտնիքի մասին» ՀՀ օրենքի 8-րդ հոդվածի 1-ին մասի 1-ին կետի, 2024 թվականի հունվարի 11-ի «Ըստ գերատեսչական պատկանելիության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության №53-Ն որոշման հավելվածի 4-րդ, 5-րդ, 6-րդ, 8-րդ, 9-րդ, 12-րդ և 13-րդ կետերի, 2024 թվականի մայիսի 16-ի ՀՀ պաշտպանության նախարարի №797-Լ հրամանի հավելվածի 7-րդ, 11-րդ, 87-րդ կետերի՝ ռազմաբժշկական զորամասերի և դրանց կազմում գործող լաբորատորիաների տեղաբաշխումը, տեղակայման վայրերը, կազմակերպչական մարտական կառավարման համակարգի կառուցվածքը, հիմնական մարտավարատեխնիկական բնութագրերը բացահայտող տեղեկությունները, նյութական հագեցվածությունը և մարտական կարողությունների մասին ամփոփ տեղեկությունները, մուտքի ու ելքի հատուկ կարգ ունեցող օբյեկտների տեղաբաշխման, նշանակության մասին տեղեկությունները, համակողմանի ապահովման և մարտունակության վիճակը բացահայտող տեղեկատվությունը դասվում են պետական գաղտնիքի շարքին և ենթակա են գաղտնագրման: 	
	Ուստի առաջարկում ենք Նախագծով, ինչպես նաև 2024 թվականի հունվարի 11-ի «Ըստ գերատեսչական պատկանելիության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության №53-Ն որոշման փոփոխությամբ սահմանել Ռազմաբժշկական հաստատությունների բժշկական օգնության և սպասարկման լաբորատոր ախտորոշիչ կարողությունների հասանելիությունը միայն ՀՀ առողջապահության բնագավառի պետական կառավարման լիազոր մարմնին:
	Ընդունվել է մասնակի.

Նախագծի հավելվածի 2-րդ կետով սահմանվել է որ, նախագծի պահանջները չեն տարածվի Հայաստանի Հանրապետության զինված ուժերի, այլ զորքերի, Ազգային անվտանգության ծառայության և Ոստիկանության կազմում գործող լաբորատոր-ախտորոշիչ բժշկական օգնություն և սպասարկում իրականացնող կազմակերպությունների վրա։ 

	8. Ֆինանսների նախարարություն

	2025-06-18

	
	N 01/34/13072-2025

	Նախագծով առաջարկվում է սահմանել լաբորատոր ախտորոշիչ բժշկական օգնություն և սպասարկում իրականացնող կազմակերպությունների ռեեստր (այսուհետ՝ Ռեեստր) վարող մարմին, վերջինիս ձևավորման և վարման կարգը, ինչպես նաև Ռեեստրում ներառվող տեղեկատվությունը և այդ տեղեկատվության ներկայացման կարգը։
Այս կապակցությամբ, առաջարկում ենք գնահատել և հիմնավորման մեջ բացահայտել Ռեեստրի ձևավորման և վարման համար ՀՀ պետական բյուջեից պահանջվող լրացուցիչ միջոցների ծավալն ու ֆինանսական հաշվարկ-հիմնավորումները:
	Չի ընդունվել․
Լաբորատոր գործունեություն իրականացնող կազմակերպությունների ռեեստրի ձևավորման և վարման համար ՀՀ պետական բյուջեից լրացուցիչ ֆինանսական միջոցներ չի  պահանջվելու։
Հարկ է նշել, որ վերոգրյալը ամրագրված է նաև Հայաստանի Հանրապետության կառավարության 2023 թվականի հուլիսի 20-ի  N 1237-Լ  որոշման 2-րդ հավելվածի 5-րդ կետում։  

	9. Արդարադատության նախարարություն 

	2025-12-19

	
	/27.3/58318-2025

	1. «Լաբորատոր գործունեություն իրականացնող կազմակերպությունների ռեեստրի ձևավորման և վարման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի» բառից հետո կիրառվող չակերտն անհրաժեշտ է հանել և նախատեսել  «մասին» բառից հետո։ 
2․ Նախագծով Հավելվածի 1-ին կետով նախատեսված կարգի կարգավորման առարկան առաջարկում ենք խմբագրել՝ այն համապատասխանեցնելով Նախագծի, ինչպես նաև Հավելվածի վերնագրին՝ հաշվի առնելով այն, որ սահմանված կարգավորման առարկան, այն է՝ լաբորատոր-ախտորոշիչ բժշկական օգնություն և սպասարկում իրականացնող կազմակերպությունների ռեեստրի ձևավորումը և վարումը, չի համապատասխանում վերնագրերում օգտագործվող «լաբորատոր գործունեություն իրականացնող» եզրույթին: Միաժամանակ, հարկ  է նշել, որ «լաբորատոր գործունեության» հասկացությունը սահմանված է «Բնակչության բժշկական օգնության և սպասարկման մասին» օրենքով (այսուհետ՝ Օրենք): Մասնավորապես, նշված օրենքի 2-րդ հոդվածի 1-ին մասի 45-րդ կետի  համաձայն՝ լաբորատոր գործունեությունը բժշկական օգնություն և սպասարկում իրականացնող կազմակերպությունների կողմից մատուցվող լաբորատոր ծառայություններ՝ ուղղված հիվանդությունների կանխարգելմանը, ախտորոշմանը, դրանց պատճառների բացահայտմանը, կենսաբանական, քիմիական և ճառագայթաբանական գործոններով պայմանավորված բռնկումների և (կամ) այլ արտակարգ իրավիճակների գնահատմանը և արագ արձագանքմանը, բուժման մեթոդների ընտրությանը, բուժման ընթացքի մշտադիտարկմանը: Նշված հասկացության բովանդակության հաշվառմամբ՝ առաջարկում ենք կամ Հավելվածի կարգավորման առարկան համապատասխանեցնել Նախագծի և Հավելվածի վերնագրերին՝ ամբողջ Հավելվածում օգտագործելով նույն՝ «լաբորատոր գործունեություն իրականացնող կազմակերպություններ» եզրույթը, կամ էլ այլ կերպ խմբագրել եզրույթը, որպեսզի վերնագրերի և Հավելվածի կարգավորման առարկայի միջև բացառվի հակասությունը:
3․ Նախագծի Հավելվածի 4-րդ կետի 1-ին ենթակետի «Կազմակերպությունների» բառից հետո անհրաժեշտ է լրացնել «լաբորատոր» բառը՝ նկատի ունենալով Օրենքի 2-րդ հոդվածի 1-ին մասի 70-րդ կետը։
4․ Նախագծի Հավելվածի 5-րդ կետով սահմանվում է ռեեստրի տեղեկատվությանը հասանելիություն ունեցող սուբյեկտների շրջանակը, համաձայն որի՝ ռեեստրում առկա տեղեկատվությունը հասանելի է Հայաստանի Հանրապետության առողջապահության բնագավառի պետական կառավարման համակարգի լիազոր մարմնին, այդ թվում՝ բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող պետական կազմակերպություններին, Կազմակերպություններին և  ֆիզիկական անձանց։
Գտնում ենք, որ ռեեստրի տեղեկատվությանը հասանելիություն ունեցող սուբյեկտների ցանկում «ֆիզիկական անձանց» ընդգրկումը որպես առանձին կատեգորիա կարող է առաջացնել տեղեկատվության անհարկի տրամադրման և տարածման ռիսկեր՝ հատկապես անձնական տվյալների պաշտպանության տեսանկյունից։ «ֆիզիկական անձինք» ձևակերպման փոխարեն կարող է կիրառվել «շահագրգիռ անձինք» եզրույթը, որը հնարավորություն կտա սահմանափակել տեղեկատվության հասանելիությունը այն անձանցով, ովքեր ունեն օրինական շահ և հիմնավորված պատճառ տվյալ տեղեկատվությանը հասանելիություն ունենալու համար։ «Շահագրգիռ անձ» ձևակերպումն ապահովում է ավելի հստակ և օրինական շրջանակ՝ հնարավոր երրորդ անձանց կողմից տվյալների չարդարացված ստացումից և օգտագործումից խուսափելու համար՝ պահպանելով ինչպես հանրային շահը, այնպես էլ անձնական տվյալների պաշտպանությունը։
5․Նախագծի Հավելվածի 5-րդ կետով նախատեսվում է Կազմակերպությունների կողմից Ռեեստր մուտքագրվող տեղեկատվության շրջանակը, մասնավորապես նշված կետի 1-ին ենթակետի համաձայն՝ Կազմակերպությունների կողմից Ռեեստր է մուտքագրվում հետևյալ տեղեկատվությունը՝ Կազմակերպության անվանումը, գտնվելու վայրի հասցեն, անհատ ձեռնարկատիրոջ դեպքում`  անուն ազգանունը, հաշվառման հասցեն: 
Նախագծի Հավելվածի 5-րդ կետի 1-ին ենթակետում առաջարկում ենք անվանում բառից առաջ լրացնել լրիվ բառը, որը կապահովի կազմակերպության պաշտոնական անվան ամբողջական մուտքագրումը՝ կանխելով թերի կամ ոչ ամբողջական տեղեկատվության ներմուծումը։ Առաջարկում ենք նաև տեղեկատվության շրջանակն ընդլայնել՝ ներառելով Կազմակերպության գրանցման տվյալները (օրինակ՝ պետական ռեգիստրում գրանցման համարը կամ օրերը): Ինչպես նաև դիտարկել անհատ ձեռնարկատիրոջ համար հնարավորություն նախատեսելու հարցը՝ ներկայացնել «բնակության վայրի հասցեն» որպես այլընտրանք հաշվառման հասցեին, ինչը առավել ճկուն մոտեցում է՝ հատկապես հաշվի առնելով բնակության և հաշվառման հասցեի տարբերությունը մի շարք դեպքերում։
6․ Նախագծի 6-րդ կետի 8-րդ ենթակետի համաձայն՝ կազմակերպությունների կողմից Ռեեստր են մուտքագրվում կազմակերպությունում որակի կառավարման համակարգի ներդրման վերաբերյալ Լիազոր մարմնի հրամանի համարը, ընդունման ամսաթիվը կամ հավատարմագրման կամ սերտիֆիկացման փաստը հավաստող վկայագրերի (սերտիֆիկատների) վավերապայմանները՝ վկայագրի (սերտիֆիկատի) համար, վավերականության ժամկետ, ում կողմից է տրված։
Սույն դեպքում, Նախագծի 6-րդ կետի 8-րդ ենթակետի վկայագրերի (սերտիֆիկատների) ձևակերպումն անհրաժեշտ է վերանայել, քանի որ պարզ չէ «սերտիֆիկատների» բառի փակագծերում նախատեսելու նպատակը՝ նշված եզրույթները նույնացվում են, թե վկայագրերի վերաբերյալ կարգավորումները վերաբերում է նաև սերտիֆիկատներին: 
Բացի այդ, նկատի ունենալով Օրենքի 6-րդ հոդվածի 1-ին մասը և Հայաստանի Հանրապետության կառավարության  2021 թվականի սեպտեմբերի 2-ի N 1413-Ն որոշման Հավելվածի 2-րդ կետը՝ պարզ չէ, թե Նախագծի 6-րդ կետի 8-րդ ենթակետում ինչ վկայագրերի մասին է խոսքը, ուստի առաջարկում ենք նշված ձևակերպումը վերանայել։
7․ Նախագծի Հավելվածի 7-րդ կետի համաձայն՝ Կազմակերպությունների կողմից Կարգի 6-րդ կետով սահմանված տեղեկատվությունը Ռեեստր մուտքագրելուց հետո, մուտքագրված տեղեկատվության փոփոխության դեպքում, Կազմակերպությունները փոփոխված տեղեկատվությունը 10 աշխատանքային օրվա ընթացքում մուտքագրում են Ռեեստր: Նշված կարգավորման շրջանակներում նախատեսվում է Կազմակերպությունների կողմից Ռեեստր մուտքագրված տեղեկատվության փոփոխության հնարավորություն, մինչդեռ հարկ է նկատել, որ Նախագծի շրջանակներում բացակայում են փոփոխման կարգին վերաբերելի դրույթներ: Նախագծում անհրաժեշտ է ամրագրել տեղեկատվության փոփոխման հստակ կարգ՝ սահմանելով փոփոխման թույլատրելիության սահմանները (ինչ տվյալներ, ով և ինչ ծավալով կարող է փոփոխել), փոփոխություն իրականացնող սուբյեկտների պատասխանատվությունը, վերահսկողության մեխանիզմներ՝ ինչպես կանխարգելման, այնպես էլ հետադարձ վերահսկման համար։ Տվյալների փոփոխման իրավունքի տրամադրումն առանց պատշաճ կարգավորման կարող է հանգեցնել ռեեստրում ոչ ճշգրիտ տվյալների առկայության, հնարավոր չարաշահումների, ինչպես նաև անձնական տվյալների պաշտպանության հնարավոր խախտումների։
8․ Նախագծի Հավելվածի 9-րդ կետի համաձայն՝ Լիազոր մարմինը, այդ թվում՝ Պետական կազմակերպության միջոցով յուրաքանչյուր տարի Ռեեստրից ներբեռնում և արտածում է առկա տեղեկատվությունը՝ ստուգման նպատակով։
Սույն դեպքում Նախագծի Հավելվածի 9-րդ կետում «Լիազոր մարմինը, այդ թվում՝ Պետական կազմակերպության միջոցով» ձևակերպումն անհրաժեշտ է հստակեցնել, քանի որ պարզ չէ, յուրաքանչյուր տարի Ռեեստրից առկա տեղեկատվությունը՝ ստուգման նպատակով և լիազոր մարմինն է ներբեռնում ու արտածում և Պետական կազմակերպությունը, թե լիազոր մարմինը՝ պետական կազմակերպության միջոցով։
Բացի այդ, պարզ չէ, ինչ կարգով և ում կողմից է ընտրվելու, թե որ պետական կազմակերպությունն է իրականացնելու համապատասխան գործառույթները։
Նույն դիտարկումը վերաբերում է Նախագծի Հավելվածի 8-րդ և 10-րդ կետերին։
9․ Նախագծի Հավելվածի 10-րդ կետի համաձայն՝ ռեեստրում մուտքագրված սխալ, ոչ ամբողջական տեղեկատվության հայտնաբերման դեպքում Լիազոր մարմինը, այդ թվում՝ Պետական կազմակերպության միջոցով 5 աշխատանքային օրվա ընթացքում ծանուցում է Կազմակերպությանը։
Սույն դեպքում, անհրաժեշտ է հստակեցնել, թե Լիազոր մարմինը ինչ կարգով է ծանուցում կազմակերպությանը ռեեստրում մուտքագրված սխալ, ոչ ամբողջական տեղեկատվության մասին։
10․ Նախագծի կարգավորումներից բխում է, որ համապատասխան տեղեկատվությունը, փոփոխված տեղեկատվությունները և ճշգրտված տեղեկատվությունները կազմակերպությունների կողմից են մուտքագրվում ռեեստր։
Այս կապակցությամբ հարկ է անդրադառնալ Օրենքի 2-րդ հոդվածի 1-ին մասի 70-րդ կետին, համաձայն որի՝ լաբորատոր գործունեություն իրականացնող կազմակերպությունների ռեեստրը լաբորատոր գործունեություն իրականացնող կազմակերպությունների ներկայացրած տեղեկատվության հիման վրա ձևավորվող և լիազոր մարմնի, այդ թվում՝ բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող պետական կազմակերպությունների կողմից վարվող տվյալների շտեմարան է, որը պարունակում է տեղեկություններ լաբորատոր գործունեություն իրականացնող կազմակերպությունների, ներառյալ՝ նրանց լաբորատոր կարողությունների վերաբերյալ։
Նշված հասկացությունից բխում է, որ տեղեկատվությունը չի մուտքագրվում ռեեստր, այլ ներկայացվում է լիազոր մարմին, ուստի առաջարկում ենք կարգավորումները վերանայել։
 
	1.Ընդունվել է. 
Նախագծի նախաբանում կատարվել են համապատասխան փոփոխություններ։



2.Ընդունվել է.
Նախագծի հավելվածի 1-ին կետում կատարվել են համապատասխան փոփոխություններ։ Միաժամանակ տարընկալումից խուսափելու, իրավակարգավորումները հստակեցնելու նպատակով նախագծի հավելվածը լրացվել է նոր 2-րդ կետով։

























3.Ընդունվել է.
Նախագծի հավելվածի ներկայիս խմբագրության 5-րդ կետի 1-ին ենթակետում կատարվել են համապատասխան փոփոխություններ։





4. Ընդունվել է մասնակի.
Հայաստանի Հանրապետությունում լաբորատոր գործունեություն իրականացնող կազմակերպությունների ռեեստրում առկա տեղեկատվությանը  ֆիզիկական անձանց հասանելություն  առաջարկվում է տրամադրել, որպեսզի վերջիններս  հնարավորություն ունենան փնտրելու և ընտրելու իրենց անհրաժեշտ լաբորատոր ախտորոշիչ բժշկական օգնության և սպասարկման ծառայություններ մատուցող կազմակերպությանը, ինչը չի կարող դիտարկվել որպես տեղեկատվության անհարկի տրամադրում և տարածում։
Միաժամանակ  անձնական տվյալների պաշտպության տեսանկյունից նախագծի հավելվածի 7-րդ կետի 1-ին ենթակետում «անուն ազգանունը» բառերը փոխարինվել են «անվանումը» բառով։
Վերոնշյալ փոփոխության պարագայում Հայաստանի Հանրապետությունում լաբորատոր գործունեություն իրականացնող կազմակերպությունների ռեեստրը անձնական տվյալներ չի պարունակի։

5.Ընդունվել է մասնակի.
Նախագծի հավելվածի ներկայիս խմբագրության 7-րդ կետի՝
1) 1-ին ենթակետում 
«անվանում» բառից առաջ լրացվել է «լրիվ» բառը։
Վերոնշյալ փոփոխության համատեքստում «լրիվ» բառը լրացվել է նաև 3-րդ ենթակետում։
2) 2-րդ ենթակետում ներառվել են կազմակերպության պետական գրանցման համարի, իսկ անհատ ձեռնարկատիրոջ դեպքում պետական հաշվառման համարի վերաբերյալ տեղեկություններ,
3) 1-ին ենթակետում առավել ճկուն մոտեցում ապահովելու համար,  «հաշվառման հասցեն» բառերը փոխարինվել են «գործունեության իրականացման վայրի հասցեն» բառերով։
6.Ընդունվել է.
Նախագծի ներկայիս խմբագրության 7-րդ կետի 8-րդ ենթակետը խմբագրվել է՝ համապատասխանեցնելով «Հավատարմագրման մասին» օրենքի իրավակարգավորումներին։





















7.Ընդունվել է.
Նախագծի հավելվածի 8-9-րդ, 11-13-րդ կետերում կատարվել են համապատասխան փոփոխություններ։
Սահմանվել է տեղեկատվության փոփոխման հստակ կարգ, ինչպես նաև վերահսկողության մեխանիզմներ։




















8.Ընդունվել է.
Նախագծում կատարվել են համապատասխան փոփոխություններ։
Միաժամանակ հարկ է նշել, որ նախագծում նշված  բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող պետական կազմակերպություն է հանդիսանում «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությունը, իսկ վերջինիս անվանումը չի նշվել քանի, որ հետագայում կարող են հիմնադրվել նշյալ բնագավառում գործունեություն իրականացնող այլ կազմակերպություններ, և նշյալ գործառույթը կարող է փոխանցվել վերջիններին, որի պարագայում անհարկի կստեղծվի իրավական ակտի փոփոխության անհրաժեշտություն։


9.Ընդունվել է.
Նախագծի հավելվածի ներկայիս խմբագրության 12-րդ կետում կատարվել են համապատասխան փոփոխություններ։








10.Չի ընդունվել.
«Բնակչության բժշկական օգնության և սպասարկման մասին» օրենքի 2-րդ հոդվածի 1-ին մասի 70-րդ կետից չի բխում, որ տեղեկատվությունը ներկայացվում է լիազոր մարմնին, իսկ նույն օրենքի 6-րդ հոդվածի 5-րդ մասով սահմանված է, որ լաբորատոր գործունեություն իրականացնող կազմակերպությունների ռեեստրի ձևավորման և վարման կարգը սահմանում է Կառավարությունը, հետևաբար տեղեկատվության ներկայացման կարգը (մուտքագրում թե այլ եղանակ) հանդիսանում է սույն նախագծի կարգավորման առարկան։

	10. ՀՀ վարչապետի աշխատակազմի        իրավաբանական վարչություն
	2025-12-30

	
	02/11.7/42747-2025

	1.     Նախագծի հավելվածի 3-րդ կետով սահմանված բացառությունը չի բխում օրենքի լիազորող նորմի բովանդակությունից, ինչպես նաև հավելվածի 5-րդ կետում նախանշված՝ կազմակերպությունների լաբորատոր կարողությունների վերաբերյալ միասնական համապարփակ տեղեկատվության հավաքագրման նպատակից: 
2.    Նախագծի հավելվածի 10-րդ կետի (հավելվածի 6-րդ կետի հաշվառմամբ) համաձայն՝ ռեեստրի վարումն իրականացնում է լիազոր մարմինը՝ Պետական կազմակերպության միջոցով, որտեղ որոշակիացման անհրաժեշտություն ունի, թե ինչ կազմակերպության մասին է խոսքը:
	1. Ընդունվել է.
Նախագծում կատարվել են համապատասխան փոփոխությունները։



2. Ընդունվել է.
Նախագծում նշվել է բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող պետական կազմակերպության անվանումը։


	[bookmark: _Hlk220590482]11. Պաշտպանության նախարարություն
	2025-01-26

	
	ՊՆ/510/886-2026

	2026 թվականի հունվարի 21-ի Ձեր N ԱԱ/04/1228-2026 գրության առնչությամբ հայտնում եմ, որ «Լաբորատոր գործունեություն իրականացնող կազմակերպությունների ռեեստրի ձևավորման և վարման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:

	


	[bookmark: _Hlk220590678]12. Ներքին գործերի նախարարություն
	2025-01-26

	
	43/6/20859-26

	Ի պատասխան Ձեր՝ 30.12.2025թ. թիվ ԱԱ/04/1228-2026 գրության՝ ՀՀ ներքին գործերի նախարարությունում ուսումնասիրվել է «Լաբորատոր գործունեություն իրականացնող կազմակերպությունների ռեեստրի ձևավորման և վարման կարգը սահմանելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։

	


	13. Ազգային անվտանգության ծառայություն
	2025-01-29

	
	11/133

	«Լաբորատոր գործունեություն իրականացնող կազմակերպությունների ռեեստրի ձևավորման և վարման կարգը սահմանելու մասին» Կառավարության որոշման նախագծի վերաբերյալ առաջարկություններ չկան։
	


	14. Արդարադատության նախարարություն
	2026-02-23

	
	N/27.3.2/8125-2026

	1. «Լաբորատոր գործունեություն իրականացնող կազմակերպությունների ռեեստրի ձևավորման և վարման կարգը սահմանելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) հավելվածի 6-րդ կետի 1-ին ենթակետի համաձայն՝ Կազմակերպությունների կողմից Ռեեստր են մուտքագրվում հետևյալ տեղեկատվությունը՝ Կազմակերպության լրիվ անվանումը, գտնվելու վայրի հասցեն, անհատ ձեռնարկատիրոջ դեպքում` լրիվ անվանումը, գործունեության իրականացման վայրի հասցեն։
 Սույն դեպքում, նկատի ունենալով  «Անհատ ձեռնարկատիրոջ մասին» օրենքի 1-ին հոդվածը, համաձայն որի՝ անհատ ձեռնարկատերն այն ֆիզիկական անձն է, որն իրավունք ունի, առանց իրավաբանական անձ կազմավորելու, ինքնուրույն, իր անունից և իր ռիսկով իրականացնել գործունեություն, որի հիմնական նպատակը գույք օգտագործելուց, ապրանքներ վաճառելուց, աշխատանքներ կատարելուց կամ ծառայություններ մատուցելուց շահույթ (եկամուտ) ստանալն է: (․․․)։՝ անհրաժեշտ է «լրիվ անվանումը» բառերը վերանայել։
[bookmark: _Hlk222741036]2․ Նախագծի Հավելվածի 6-րդ կետի 2-րդ ենթակետում հստակություն ապահովելու նպատակով՝ առաջարկում ենք «անհատ ձեռնարկատիրոջ դեպքում՝ հարկ վճարողի հաշվառման» բառերը փոխարինել «անհատ ձեռնարկատիրոջ դեպքում՝ հարկ վճարողի հաշվառման համարը» բառերով: 
3․ Նախագծի Հավելվածի 12-րդ կետի համաձայն՝ սույն կարգի 8-րդ և 10-րդ կետով սահմանված կարգով ծանուցվելու, 9-րդ կետով սահմանված տեղեկատվությունը Լիազոր մարմնին ներկայացնելու պահից 10 աշխատանքային օրվա ընթացքում Լիազոր մարմինը՝ Պետական կազմակերպության միջոցով ստուգում է Կազմակերպությունների կողմից Ռեեստր մուտքագրված, ինչպես նաև Լիազոր մարմնին ներկայացված տեղեկատվությունը։
[bookmark: _Hlk222741382]Սույն դեպքում, նկատի ունենալով Նախագծի Հավելվածի 11-րդ կետի կարգավորումը, համաձայն որի՝ ռեեստրի վարումն իրականացնում է Լիազոր մարմինը՝ Պետական կազմակերպության միջոցով: Հայաստանի Հանրապետության պաշտպանության նախարարության, Հայաստանի Հանրապետության ներքին գործերի նախարարության և Հայաստանի Հանրապետության ազգային անվտանգության ծառայության կազմում գործող Կազմակերպությունների Ռեեստրի վարումն իրականացվում է Պետական կազմակերպության գլխավոր տնօրենի կողմից նշանակված Հայաստանի Հանրապետության օրենսդրությամբ սահմանված կարգով պետական գաղտնիք պարունակող տեղեկություններին առնչվելու թույլտվություն ունեցող աշխատակցի կողմից՝ առաջարկում ենք Նախագծի Հավելվածի 12-րդ կետում «Պետական կազմակերպության» բառերից հետ լրացնել «կամ Պետական կազմակերպության գլխավոր տնօրենի կողմից նշանակված Հայաստանի Հանրապետության օրենսդրությամբ սահմանված կարգով պետական գաղտնիք պարունակող տեղեկություններին առնչվելու թույլտվություն ունեցող աշխատակցի» բառերը։
	
1. Ընդունվել է.
[bookmark: _Hlk222740766]Նախագծի հավելվածի 6-րդ կետի 1-ին ենթակետում «լրիվ անվանումը» բառերը փոխարինվել են «անունը, ազգանունը» բառերով։

















2.Ընդունվել է.
Նախագծի հավելվածի 6-րդ կետի 2-րդ ենթակետում «անհատ ձեռնարկատիրոջ դեպքում՝ հարկ վճարողի հաշվառման» բառերը փոխարինվել են «անհատ ձեռնարկատիրոջ դեպքում՝ հարկ վճարողի հաշվառման համարը» բառերով։

3. Ընդունվել է.
Նախագծում կատարվել են համապատասխան փոփոխությունները։







	15. Սոցիալական նախարարական կոմիտե

	2026-03-09

	
	N ԿԱ/66-2026


	Որոշվեց՝ տալ բացասական դիրքորոշում՝ առաջարկելով առողջապահության նախարարությանը լրամշակել նախագիծը փոխվարչապետ Մհեր Գրիգորյանի դիտարկումների հաշվառմամբ և վերջնական տարբերակը ներկայացնել վարչապետի աշխատակազմ՝ սոցիալական նախարարական կոմիտեի նիստում քննարկելու նպատակով: 
	Ընդունվել է.
Նախագծով սահմանվել են կարգավորումներ լաբորատոր գործունեություն իրականացնող կազմակերպությունների ռեեստրի ձևավորման համար անհրաժեշտ տեղեկատվության ինքնաշխատ եղանակով լրացման վերաբերյալ։
Միաժամանակ վերոնշյալով պայմանավորված նախագծի ուժի մեջ մտնելու համար սահմանվել է վեցամսյա ժամկետ, որի ընթացքում  կկատարվեն աշխատանքներ էլեկտրոնային տվյալների շտեմարանի՝ նախագծով սահմանված պահանջներին համապատասխան, գործարկման ուղղությամբ։





